
DEPUTACION PROVINCIAL DA CORUNA

Servizo de Accion Social, Cultural e Deportes. Seccion de Educacion, Cultura e Deportes
Aprobacion das bases do Programa FOIO0B/2024

Por acordo da Xunta de Goberno do 20 de outubro de 2023, aprobaronse as Bases reguladoras, en réxime de concorren-
cia competitiva, do programa de subvencions a entidades sen animo de lucro para investimento en politicas de xénero no ano
2024, que se transcriben deseguido:

BASES REGULADORAS DO PROGRAMA PROGRAMA DE SUBVENCIONS A ENTIDADES SEN ANIMO DE LUCRO PARA O
INVESTIMENTO EN POLITICAS DE XENERO NO ANO 2024

Datos do programa

Unidade xestora

Servizo de Accion Social, Cultural e Deportes

Seccion

Seccién de Servizos Sociais

Anualidade

2024

Denominacion

Programa de subvencions a entidades sen animo de lucro para investimento en politicas de xénero no ano 2024

Beneficiarios

Entidades sen animo de lucro prestadoras de servizos sociais con sede social na provincia da Corufia ou que des-
envolvan a sla actividade na mesma.

Importe da convocatoria

Programa FOIO0B/2024
Aplicacion orzamentaria 0611/23122/781
400.000 €

Este importe poderd ser obxecto de modificacion orzamentaria.

Importe do orzamento de gastos

Maximo 35.000 €, minimo 750 €.

Importe da subvencion que se vai conceder

Ata 28.000 euros.
No caso de solicitar unha peticién para mantemento (FOIO0A) e outra para investimento (FOIO0B) o méaximo do
importe que se concedera conxuntamente é de 60.000 €.

Importe solicitado

Do 20% ao 80% do orzamento de gastos subvencionable

Coeficiente de financiamento:

Variable do 0,20 ao 0,80

Gasto anticipado

Si, sera de aplicacion o establecido na disposicion adicional das Bases Xerais.

Exposicion de motivos

A Deputacion da Coruna, no marco das stias competencias, destina importantes recursos a actividade de fomento,
principalmente mediante a concesion de axudas econdmicas orientadas & promocioén de actividades e investimentos, e
mantemento de centros e servizos considerados de interese publico, coa finalidade de contribuir a que as entidades da
provincia acaden os obxectivos que lles son propios e de fomentar a participacion da cidadania nos distintos ambitos de
actuacion e promover a igualdade de xénero.

1.- BASES XERAIS

Bases Xerais reguladoras dos programas de subvencions da Deputacién Provincial da Coruna, aprobadas por resolucién
do presidente da Deputacion nimero 34561 do 14 de setembro de 2023 (BOP numero 178, luns, 18 de setembro de
2023).

2.- BASES ESPECIFICAS

Base 1. Obxectivos e réxime xuridico especifico
1.1. Obxectivos

O obxectivo da convocatoria é apoiar as entidades sen animo de lucro na realizacién de obras (acondicionamento, man-
temento e reparacion) e adquisicion de equipamento para a mellora de servizos, programas €/ou actividades en materia
de igualdade de xénero.

1.2. Réxime xuridico especifico
Lei organica 1/2004, do 28 de decembro, de medidas de proteccion integral contra a violencia de xénero.
Lei 13/2008, do 3 de decembro, de servizos sociais de Galicia.
Lei 3/2011, do 30 de xuno, de apoio a familia e a convivencia de Galicia.

Lei 2/2014, do 14 de abiril, pola igualdade de trato e a non discriminacion de lesbhianas, gais, transexuais, bisexuais
e intersexuais en Galicia.

Lei 10/2013, do 27 de novembro, de inclusién social de Galicia.

Lei 12/2016, do 22 de xullo, pola que se modifica a Lei 11/2007, do 27 de xullo, galega para a prevencion e o
tratamento integral da violencia de xénero.

Ley 2/2021, de 7 de xuno, de igualdade social e non discriminacion por razén de identidade de xénero, expresion de
xénero e caracteristicas sexuais.

Ley Organica 10/2022, de 6 de setembro, de garantia integral da liberdade sexual.

Real Decreto 1917/2008, do 21 de novembro, polo que se aproba o programa de insercion sociolaboral para mulle-
res vitimas de violencia de xénero.

E demais disposicions legais sectoriais de desenvolvemento.

Base 2. Obxecto

2.1. Servizos, programas e actividades subvencionadas

Seran obxecto desta convocatoria 0s servizos, programas ou actividades contemplados nesta base.
Poderase solicitar un s6 c6digo e un s6 tipo de programa dos enmarcados en cada codigo.

A denominacién do obxecto da subvencion recollido na solicitude debera reflectir correctamente o seu contido, indicara-
se codigo, nome do programa que corresponda co cédigo, e titulo do seu programa (Exemplo: El4- Programa de conciliacion.
Campamento de veran). De non ser asi, podera modificalas de oficio a Seccion de Servizos Sociais. A denominacién
modificada sera a que figure nas resoluciéns de concesion.

A Seccidon de Servizos Sociais podera remitir as peticions ao codigo correspondente dentro da mesma convocatoria
cando se estime que a solicitude esta mal presentada.

No caso de que se estime que a peticidn encaixa noutra convocatoria da Seccién de Servizos Sociais poderase realizar
de oficio o cambio, despois do consentimento da entidade interesada.

PROGRAMAS DE PROMOCION DA IGUALDADE DE OPORTUNIDADES ENTRE MULLERES E HOMES
El-1 EMPODERAMENTO E PARTICIPACION SOCIAL
Tipos de proxectos subvencionables:
- Programa formativo ou de sensibilizacion sobre a creacién, consolidacion e participacion de mulleres nas organizacions e asociacions, asi como sobre a
importancia de que en igualdade de condicions as mulleres ocupen postos directivos e de responsabilidade, para unha participacion mais activa da vida publica.
- Programas e accions de dinamizacion das mulleres do medio rural para que participen da vida piblica e dispofian de espazos de encontro onde se traballe con
perspectiva de xénero.
El-2 FOMENTO DA IGUALDADE DE XENERO
Tipos de proxectos subvencionables:
- Elaboracion de plans, diagnoses ou estudos en materia de igualdade ou conciliacion (non implementacion)
- Elaboracion de manuais e guias en materia de igualdade de xénero.
- Programas e servizos de actividades de fomento da igualdade de xénero, orientacion sexual e identidade de xénero.
- Programa de actividades de comprension da maternidade como funcion social que incidan na necesidade de evitar os efectos negativos sobre os
dereitos das mulleres en igualdade de oportunidades
EI-3 FOMENTO DO EMPREGO EN IGUALDADE DE OPORTUNIDADES
Tipos de proxectos subvencionables:
- Programas formativos de capacitacion profesional das mulleres que inclian itinerarios personalizados e/ou desenvolvan accions de acompafiamento e/ou
axuda 4 busca de emprego. Requisitos:
- Dirixidos a mulleres con especiais dificultades de insercion laboral ou en situacions marcadas pola desvantaxe social.
- Duracién minima de 30 horas.
- Programas de fomento do cooperativismo ou autoemprego, dirixido principalmente a mulleres do medio rural, en actividades vinculadas as potencialidades da
contorna, e a procura dun medio rural sustentable.
El-4 CONCILIACION E RESPONSABILIDADES COMPARTIDAS
Tipos de proxectos subvencionables:
- Programas e/ou servizos de conciliacion. Requisitos:
- Dirixido a nenas e nenos de ata 12 anos.
- Ofrecerase fora do horario escolar, en horario laboral e durante ou abarcando todos os periodos de vacacions.
- Contara con persoal especializado para a realizacién de actividades e atencions.
- Engadira expresa e obrigatoriamente no seu contido/programa:
- 0 obxectivo de traballar conscientemente a transversalidade da igualdade de xénero.
- Actividades especificas, dirixidas ao alumnado, do fomento da igualdade de xénero, preferentemente dedicadas & necesidade de que homes e mulleres actlien
corresponsablemente nas funciéns e tarefas domésticas e dos coidados familiares.
- Coidarase a seleccion musical, de ser o caso, non empregando cancions sexistas.

PROGRAMAS LOITA CONTRA A VIOLENCIA DE XENERO

EV-1 PREVENCION, SENSIBILIZACION E IDENTIFICACION DA VIOLENCIA DE XENERO

Tipos de proxectos subvencionables:

o Programas e/ou actividades de sensibilizacion, prevencion e identificacion da violencia de xénero en calquera das stias manifestacions, no dmbito
comunitario.

o Programas e/ou actividades de sensibilizacion, prevencion e identificacién da trata de mulleres e nenas con fins de explotacion sexual. (6.3.4 PIX)

o Elaboracion de manuais e guias en materia de prevencion da violencia de xénero.

EV-2 TRATAMENTO INTEGRAL DAS PERSOAS EN SITUACION DE VIOLENCIA DE XENERO

Tipos de proxectos subvencionables:

o Programas de intervencion/tratamento integral coas mulleres vitimas de violencia de xénero e coas stas fillas e fillos e persoas dependentes delas.

o Programas de intervencion/tratamento integral coas mulleres vitimas de trata con fins de explotacién sexual. (6.3.4 PIX)

Tendo en conta a inclusién da transversalidade de xénero, poderase solicitar como parte de calquera dos programas
recollidos na convocatoria, sempre que se estime necesaria a conciliacién da vida familiar, persoal e laboral, segundo a
natureza da actividade, un servizo especifico de conciliacion. Valorara a adecuacion do dito servizo o persoal técnico da
Seccién de Servizos Sociais.

2.2. Ambito temporal

Os gastos que se subvencionen conforme a esta convocatoria seran os que se realicen no periodo comprendido entre
0 1 de xaneiro de 2024 e o 31 de decembro de 2024 . Os xustificantes de gasto deberan ser emitidos nas datas sinaladas
no ANEXO Il (relacidn clasificada dos gastos realizados).

De ningln xeito se podera outorgar unha subvencion para executar un proxecto ou actividade que, no momento de
presentarse a correspondente solicitude, xa estea completamente executado.

As entidades beneficiarias da subvencion poderan solicitar a prérroga da sua xustificacion despois de peticion razoada.
A solicitude de prérroga podera presentarse ata o 16 de decembro de 2024 as 14:00 h.

Concedida a proérroga, na certificacion de gastos poderan incluirse gastos realizados con posterioridade ao 31 de
decembro de 2024 , con data limite do 21 de abril de 2025.

Base 3. Gastos subvencionables
3.1. Gastos subvencionables

Seran subvencionables os gastos comprendidos nos conceptos incluidos na taboa de contas que figura deseguido.

Conta Descricion da conta, segundo o PXCPENL
206 Aplicacidns informaticas
211 Construciéns
213 Maquinaria
214 Ferramenta
216 Mobiliario
217 Equipos para procesos de informacion
219 Outro inmobilizado material

3.2. Gastos excluidos

* Excluense os gastos derivados de construcion de obra nova. S6 seran subvencionables obras de acondicionamento,
mantemento e reparacién en construcions xa existentes.

* Excliense dos gastos subvencionables obxecto das solicitudes, cando non correspondan cos obxectivos da convo-
catoria, os seguintes:

a) Os gastos referidos a actividades culturais, deportivas e de lecer e tempo libre, cando non correspondan cos obxec-
tivos da convocatoria.

b) Os gastos referidos a obras ou equipamentos que non sexan susceptibles de uso.

* 0Os gastos que formen parte dunha obra ou fase de obra e cuxo orzamento (da obra completa ou fase a que co-
rrespondan) supere os 35.000 €. Este requisito se comprobara na xustificacion da subvencion, tendo en conta as
licenzas ou permisos pertinentes e o proxecto ou memoria técnica.

* Aqueles conceptos de gastos incluidos en proxectos que xa foron subvencionados en convocatorias anteriores, ainda
que non foran executados.

* Investimentos nos centros que non cumpran cos requisitos de autorizacion de centros da Xunta de Galicia segundo
o establecido na base 5 da parte especifica.

* Gastos derivados de agasallos e atencions protocolarias.
* Sustancias nocivas para a saude e gastos suntuarios.

* Gastos de intermediarios para a subcontratacion dos investimentos cando aqueles se limiten a xestionar a compra
ou 0 servizo, aumentando asi o prezo final facturado.

* Investimentos nas sedes sociais das entidades onde non se desenvolvan os programas subvencionados e centros
non contemplados dentro dos cédigos da convocatoria.

Base 4. Compatibilidades e exclusions

A participacién neste programa € compatible coa obtencidn doutras subvenciéns, axudas, ingresos ou recursos para a
mesma finalidade, procedentes de calquera administraciéon ou ente publico ou privado, nacional, da Unién Europea ou de
organismos internacionais.

A solucitude nesta convocatoria € incompatible coa seguinte: FOIE-C: Convocatoria do programa de subvencions a
entidades sen animo de lucro para grandes investimetnos en centros de servizos sociais no ano 2024.

A solicitude nesta convocatoria podera ser compatible coa solicitude noutras convocatorias de subvencions da Deputa-
cion da Coruna se asi o establecen expresamente as suas bases reguladoras.

As entidades que opten por este programa poderan tamén obter subvencién, sempre que axusten as duas peticiéns
aos limites de contia indicados, nos seguintes programas:

— FOIOOA: Programa de subvencions a entidades sen animo de lucro para o mantemento en politicas de xénero no ano
2024 .

Non seran obxecto de subvencion as actividades xa subvencionadas pola Deputacion da Corufia no mesmo exercicio.
Asi mesmo, non se podera financiar o mesmo obxecto cunha subvencion de concorrencia e outra nominativa, por seren
incompatibles; neste caso, a entidade beneficiaria teria, necesariamente, que renunciar a unha delas.

Entidades excluidas:

— Entidades que foran sancionadas ou condenadas por resoluciéon administrativa ou sentenza firme pola comision de
condutas discriminatorias nos termos dispostos na Lei organica 3/2007 do 22 de marzo, para a igualdade efectiva
entre mulleres e homes, na Lei organica 1/2004, do 28 de decembro, de medidas de proteccion integral contra a
violencia de xénero, asi como no Decreto lexislativo 2/2015, do 12 de febreiro, polo que se aprobou o Texto refun-
dido das disposicions legais da Comunidade Auténoma de Galicia en materia de igualdade.

— Entidades que utilicen na sua actividade unha linguaxe sexista ou empreguen a imaxe da muller como reclamo ou
con connotacions de tipo sexual ou denigrante segundo o disposto no Decreto lexislativo 2/2015, do 12 de febreiro.

Base 5. Entidades solicitantes

Poderan solicitar as subvencions neste programa as entidades sen animo de lucro con sede social na provincia da Co-
ruia ou que desenvolvan a sua actividade na mesma e que cumpran os requisitos establecidos nestas bases no momento
de presentar as solicitudes.

5.1. Rexistro. A entidade debera cumprir cos seguintes requisitos de rexistro:

* Estar rexistradas como entidade de iniciativa social sen &nimo de lucro no Rexistro Unico de Entidades Prestadoras
de Servizos Sociais da Xunta de Galicia (Decreto 254/11, do 23 de decembro, DOG do 20 de xaneiro de 2012)
estando inscritas na Area de Igualdade deste rexistro.

* No caso dos centros especiais de emprego sen animo de lucro deberan acreditar que estan rexistrados no Rexistro
de Centros Especiais de Emprego da Xunta de Galicia.

* No caso das cooperativas sen animo de lucro deberan estar rexistradas no Rexistro de Cooperativas da Conselleria
de Economia, Emprego e Industria da Xunta de Galicia, como cooperativas sen animo de lucro.

* No caso das ANPAS e Federacion de ANPAS, deberan estar rexistradas no rexistro correspondente da Xunta de
Galicia.

As entidades que non estean rexistradas nos termos anteriores, deberan solicitar o rexistro previamente a presentacion
da solicitude da subvencién. No momento de presentar a xustificacion deberan acreditar o rexistro efectivo.

5.2. Autorizacion administrativa previa. Os centros, programas e servizos que deban someterse a autorizacion admi-
nistrativa previa da conselleria competente en materia de servizos sociais (segundo o disposto na disposicién transitoria
primeira do Decreto 254/2011, do 23 de decembro, polo que se regula o réxime de rexistro, autorizacion, acreditacion
e a inspeccion dos servizos sociais en Galicia), deberan contar coa correspondente autorizacion de tela solicitada con
anterioridade a finalizacién do prazo de presentacion de solicitudes. Sen prexuizo do establecido na normativa especifica,
os ditos centros son os seguintes:

— Centros de atencién a infancia e a menores en situacién de conflito ou desamparo e os servizos complementarios
regulados polo Decreto 329/2005, do 28 de xullo, polo que se regulan os centros de menores € 0s centros de
atencién a infancia.

— Ludotecas

— Puntos de encontro familiar.

— Centros de atencién a persoas maiores, con discapacidade e dependencia.
— Centros residenciais para mulleres vitimas de maltrato.

— Centros de inclusion e emerxencia social.

No suposto de ser necesaria a autorizacion da Xunta de Galicia para a construcién/creaciéon e/ou modificacion subs-
tancial de centros de servizos sociais, as entidades deberan de contar con esta autorizacion ou tela solicitada con anterio-
ridade ao prazo de presentacién de solicitudes.

5.3. Teren aprobadas as liquidacions ou contas do Ultimo exercicio vencido legalmente esixibles.
Base 6. Compromisos e obrigas

6.1. As entidades beneficiarias deberan de poner en marcha o servizo e/ou prestacion ao que vai destinado o investi-
mento unha vez rematado este e obtidas, de ser necesario, as correspondentes licenzas e/ou permisos.

Faceren constar a colaboracién da Deputacién da Coruna en toda a informacién (impresa, informatica ou audiovisual)
que fagan das actividades ou investimentos subvencionados, asi como, no seu caso, na sta paxina web e/ou redes sociais.

Para dar por satisfeito este compromiso a entidade debera acreditar no momento da xustificacién a inclusiéon do sim-
bolo e logotipo da Deputacion da Coruia a través das seguintes canles de difusion obrigatorias:

— Na paxina web e/ou redes sociais. No caso de que a entidade non dispoiia destas debera facelo constar na xustifi-
cacién da subvencion.

— Nas obras subvencionadas. Deberan de colocar un rétulo ou placa co logotipo da Deputacién nun lugar o suficiente-
mente visible do local, que debera permanecer no mesmo por un prazo, como minimo, de 5 anos a contar dende a
finalizacién das obras.

— En cada un dos equipamentos adquiridos manténdose, como minimo, durante un prazo de 2 anos a contar dende a
recepcion do equipamento.

Cando varios equipamentos tefian o0 mesmo emprazamento sé sera preciso a colocaciéon dun cartel publicitando a
achega provincial.

6.3. No caso de presentar unha solicitude para o programa EV-2 (Tratamento integral das persoas en situacion de vio-
lencia de xénero) a entidade estara obrigada a informar e coordinarse co concello. No momento da xustificacion, a entidade
debera achegar un informe técnico municipal de cada un dos concellos onde realizou as actuaciéns, no que acredite co6mo
informou e cémo se coordinou co concello, explicando ademais cémo levou a cabo as accions.

Base 7. Valoracion das solicitudes

Para a revision das solicitudes, o baremo e puntuacién destas, nomearase unha comision técnica, que estara composta
por tres persoas expertas e de reconecida traxectoria que non tefnan relacion con ninglin dos/as solicitantes nin relacion
directa cos proxectos que se poidan presentar.

Esta comision podera proponer a exclusion de solicitudes por inadecuacion argumentada destas ou falta de calidade
minima dos proxectos para 0s que se solicita a axuda.

A seleccién das peticiébns e a contia das subvenciéns determinarase despois da consideracion dos proxectos, de
acordo cos baremos establecidos de acordo co seguinte:

Puntuacion maxima: 100 PUNTOS
A. Coeficiente de financiamento segundo a sta definicion, recollida nas bases reguladoras. De tal xeito que, a menor coeficiente,

. L . . . Ata 30 puntos
meirande puntuacion obteria a entidade solicitante.
B . Antigiliidade da entidade desde a stia constitucion Ata 5 puntos
De 10 a 20 anos 1 punto
De 21 a 30 anos 3 puntos
Maéis de 30 anos 5 puntos
C . Calidade da entidade Ata 7 puntos
Por contar coa Declaracion de utilidade publica ou ben ser unha fundacién 2 puntos
Por contar cunha certificacion de calidade vixente, acreditada por unha entidade certificadora, obtida nos tres Gltimos anos anteriores &
presentacion da solicitude. 3 puntos
Por contar con premios e/ou recofiecementos outorgados por administraciéns publicas (nos dltimos 10 anos) 2 puntos
D . Estabilidade e continuidade, anos que se leva desenvolvendo o programa para o que solicita subvencion Ata 6 puntos
De 1 a 5 anos 2 puntos
De 6 a 15 anos 4 puntos
Mais de 15 anos 6 puntos
E . Procedencia das persoas usuarias directas do programa solicitado Ata 5 puntos
Proceden de dous concellos 1 punto
Proceden de entre tres e cinco concellos 3 puntos
Proceden de mais de cinco concellos 5 puntos
F . Concellos nos que se presta o programa solicitado Ata 5 puntos
En dous concellos 1 punto
Entre tres e cinco concellos 3 puntos
En mais de cinco concellos 5 puntos
G . O emprego da lingua galega Ata 7 puntos
Presentacion da solicitude e toda a stia documentacién complementaria en galego 2 puntos
Compromiso do uso do galego na actividade diaria ou cotid da entidade 2 puntos
Polo emprego da lingua galega na paxina web da entidade e/ou nas redes sociais (blogs, Facebook, Twitter,...) 3 puntos
H . Cesion dun local por parte da Deputacion.
A aquelas entidades solicitantes que tefian cedido un local para o desenvolvemento dos seus servizos por parte da Deputacién Provincial da | Reducion de 3 puntos
Corufia, descontaraselle 3 puntos da puntuacion obtida.
| . Proxecto técnico (segundo o recollido no Proxecto descritivo xeral da actividade) co seguinte detalle: Ata 35 puntos
Obxectivos :
Pola descricion de obxectivos xerais e especificos adaptados ds necesidades das persoas usuarias e obxectivos especificos operativos e Ata 5 puntos
cuantificables
Metodoloxia :

L P ) . ’ . . Ata 10 puntos

Pola definicion das ferramentas, técnicas, e instrumentos, adaptados as necesidades das persoas usuarias e pola adaptacion temporal das
actividades previstas aos obxectivos que se han acadar Ata 5 puntos
Pola descricién do proceso avaliativo, coa definicién de indicadores especificos e cuantificables e ferramentas e instrumentos de avaliacién Ata 5 puntos

Coordinacion:
Coordinacidn (interna e externa, con outras entidades de iniciativa social, servizos sociais municipais e/ou con outras administracions a nivel Ata 3 puntos
supramunicipal)

Recursos materiais e técnicos e Recursos humanos

Por contar con materiais especificos, emprego das novas tecnoloxias para a difusién do proxecto (web, blog, redes sociais...), elaboracién de
materiais propios, etc e contar con persoal especializado en nimero suficiente para realizar o servizo e/ou actividade

Ata 4 puntos

Transversalidade de xénero:

Por contar con medidas especificas de transversalidade de xénero, campafias de sensibilizacion e prevencion, acciéns formativas, protocolos
de actuacion, programas/servizos ou medidas especificas de conciliacion tanto internas como externas, e polo tratamento de datos
desagregados por sexo.

Calidade técnica:

Pola calidade e coherencia xeral do proxecto, desenvolvemento de boas practicas e accions innovadoras, medidas de atencion & diversidade, Ata 10 puntos
desenvolvemento estable do programa, copago dos servizos, etc

Ata 3 puntos

Para a valoracion das solicitudes terase en conta o seguinte:

- Datos de valoracion: a valoracién da solicitude conforme & anterior ponderacion farase de acordo co exposto pola
entidade no proxecto técnico achegado e coa informacién especificada na solicitude no apartado de “Outros datos”
onde deberan consignar toda a informacién requirida na plataforma Subtel.

Para estes efectos aplicaranse de oficio as correccions valorativas necesarias para evitar a asignacion de puntos
non xustificados axeitadamente na propia solicitude da entidade.

Co obxecto de favorecer o procedemento de concorrencia competitiva non se lle requirira a ningunha entidade a am-
pliacion ou modificacion dos datos de valoracion, salvo que estes sexan necesarios para comprobar que o proxecto
se adapta aos requisitos da convocatoria ou para retirar da solicitude as partes do proxecto non subvencionables
segundo as bases da convocatoria.

- Declaracion de utilidade publica: a entidade debera indicar o diario oficial onde se publicou esta declaracion, o
ndmero de boletin e a data de publicacién. De acordo co punto anterior, logo de revisar o boletin sinalado, procede-
rase a aplicar de oficio as correccidons valorativas necesarias para evitar a asignacién de puntos non xustificados
axeitadamente

- Computo de anos: para computar os anos nos criterios de valoracion terase en conta a data de fin de prazo de
presentacion das solicitudes como data de final do periodo. Cando non se indique a data de inicio do periodo, non
se valoraran os items correspondentes.

- Criterios de valoracion dos premios:

A) Contido do programa premiado: Valoraranse os premios obtidos pola traxectoria da entidade no desenvolvemento
de programas en materia de servizos sociais, socio sanitarios e igualdade de oportunidades entre mulleres e homes
e loita contra a violencia de xénero

Non se valoraran os premios de caracter persoal obtidos por membros da xunta directiva ainda que sexa en repre-
sentacion da entidade

B) Forma de obtencion: Valoraranse aqueles premios outorgados por xurados constituidos por persoas expertas ou
declaraciéns oficiais institucionais.

En caso de dubida, a valoracién queda ao criterio da comisién técnica.

- Achegas econémicas das persoas usuarias: € finalidade desta Deputacion garantir que todas as persoas poidan
acceder aos Servizos Sociais ainda que non disponan dos medios econémicos axeitados ou suficientes para o
aboamento dos custos e sen prexuizo da calidade e priorizacion dos servizos.

Polo tanto e tendo en conta o recollido no art. 56 da Lei 13/2008 dos servizos sociais de Galicia, sobre a achega eco-
ndémica das persoas usuarias ao financiamento dos servizos sociais, a Deputacién da Coruna valorara nesta convocatoria,
a achega econ6mica das persoas usuarias ao financiamento dos custos dos servizos.

A valoracion farase de acordo as seguintes consideraciéns:
1. Non se considerara copago a achega da cota de socios/as a entidade prestadora do servizo.

2. Considerase copago a achega econ6mica das persoas usuarias ao financiamento dos custos dos servizos
subvencionados.

3. As entidades deberan recoller no proxecto técnico o custo do servizo, asi coma os baremos de proporcionalidade
que se establezan.

Base 8. Procedemento de concesion e cambios na solicitude

Para a aprobacion das achegas do programa procederase previamente a unha concesion provisional e logo do prazo de
alegacions a aprobacion definitiva.

Neste programa non se admiten cambios de obxecto.

Reformulacion: Cando o importe da subvencién concedida sexa inferior ao importe solicitado, entenderase automatica-
mente reformulada a solicitude de subvencion. No entanto, cando a entidade beneficiaria considere que non pode realizar
a totalidade do investimento subvencionado, podera reformular a sua solicitude co obxecto de poder solicitar subvencion
en futuras convocatorias para os conceptos de gasto que forman parte do proxecto subvencionado e que non se vaian
executar. Esta reformulacién supora a nova valoracién da solicitude.

A entidade podera solicitar a reformulaciéon dentro do prazo de 10 dias habiles despois da notificacién da resolucion
de concesidén provisional das subvenciéns. Na resolucién de concesion definitiva aprobarase, se procede, a reformulacién
solicitada e manteranse as condicions de concesion da subvencion. No seu caso, minorarase o importe que corresponda.
Calquera cambio que se aprobe reflectirase no apartado de datos econémicos do expediente de solicitude.

Cambio de conceptos de gasto soamente poderan solicitarse no prazo de 10 dias habiles despois da notificacion da
resolucién de concesion provisional e, no seu caso, aprobaranse na resolucién de concesion definitiva.

En canto ao cambio de lugar de realizacion da actividade, podera solicitarse en calquera momento, antes do inicio da
execucion do programa.

Todos estes cambios deberan de ser aprobados pola Deputacién despois do informe do persoal técnico.
Base 9. Prazo de xustificacion

A xustificacion podera presentarse a partir do dia seguinte a publicacion da resolucion de concesion definitiva das
subvenciéns no BOR O prazo para a xustificacion das subvencions rematara o dia 31 de marzo de 2025 , ds 14:00 horas.

No caso de entidades que tefian concedida a prérroga, o prazo para a xustificacion das subvenciéns rematara o 21 de
abril de 2025, as 14:00 h.

Base 10. Transversalidade de xénero

A transversalidade de xénero sup6n a aplicaciéon do principio de igualdade de oportunidades entre mulleres e homes,
de tal modo que se garanta o acceso das persoas en igualdade de condicions, se planifiquen as actuaciéns tendo en conta
as desigualdades existentes e se identifiquen e avalien os resultados producidos para o avance na igualdade real.

Terase en conta para a valoracion xeral dos proxectos a inclusién do principio de transversalidade de xénero coa finali-
dade de fomentar a igualdade de oportunidades entre mulleres e homes.

A inclusién do principio de transversalidade podera realizarse en cada unha das fases do proxecto. Podera incluirse
a través de: utilizacion dunha linguaxe non sexista asi como no material editado e/ou empregado para a realizacién da
actividade, incluindo algunha actividade especifica de igualdade (formativa, de sensibilizacion, etc.) dentro do programa so-
licitado, a través da definicion de obxectivos xerais ou especificos en relacion coa igualdade de oportunidades entre homes
e mulleres, a través da formulacion de indicadores avaliativos en relacion co fomento da igualdade de xénero, mediante a
obtencion de datos desagregados por sexo, etc.

A descricion da inclusion do principio de transversalidade de xénero no programa solicitado realizarase a través do
impreso correspondente.

Disposicion adicional primeira
A presentacién dunha solicitude de subvencion supdn a aceptacion das correspondentes bases reguladoras.
Disposicion adicional segunda

En ningun caso a presente convocatoria xerara dereito a favor das entidades solicitantes mentres non se dean as
condiciéns orzamentarias, procedementais e xuridicas de aplicacion.

Disposicion final

As presentes bases estan condicionadas & aprobacion definitiva do Plan Estratéxico de Subvencions da Deputacion
Provincial da Corufia 2024. En consecuencia non podera adoptarse acto ou acordo que implique directa ou indirectamente
a concesion da subvencién, nin polo tanto o compromiso ou disposicion do gasto, ata que non se acredite a aprobacion do
dito Plan Estratéxico de Subvencions.

3- ANEXOS DOCUMENTACION
ANEXO |- Documentacion da solicitude.

Declaracion de estar legalmente constituida antes de presentar a solicitude, de dispor de estatutos debidamente
inscritos no rexistro publico correspondente e adaptados a lexislacion vixente.

Certificacion do acordo de solicitude e do nomeamento da persoa representante para a relacion coa Deputacion.

Acreditacion da delegacion da Presidencia ou persoa en quen delegue na que se especifique o0 alcance desta
delegacion.

Solicitude de autorizacion, se procede, en caso de que a persoa solicitante concerte a execucion total ou parcial da
actividade ou proxecto subvencionado con persoas fisicas ou xuridicas vinculadas a entidade, (segundo o disposto
no artigo 29.7, d, da Lei Xeral de subvencions e artigo 68 do Regulamento desta Lei aprobado por RD 887/20016,
do 21 de xullo).

No caso de que algunha das actividades que execute a entidade solicitante implique o contacto habitual con me-
nores de idade, certificacion de que comprobou que o persoal ao seu cargo non foi condenado por sentenza firme
por ningun delito contra a liberdade e indemnidade sexual, que inclie a agresién e abuso sexual, acoso sexual,
exhibicionismo e provocacion sexual, prostitucion e explotacion sexual e corrupcién de menores, asi como trata de
seres humanos. Igualmente, para o persoal que se incorpore con posterioridade as actividades subvencionadas,
compromiso de facer a comprobacién a que se refire este apartado.

No caso de que a realizacién das actividades non impliqgue o contacto habitual con menores de idade, deberan
achegar unha certificacion da entidade neste senso.

No caso de asociacions, certificacion do ndmero de socios/as da entidade.

Certificacions das administracions tributarias correspondentes e da Tesoureria da Seguridade Social nas que se
acredite que a entidade esta ao corrente nas suas obrigas tributarias e coa Seguridade Social. Podera omitirse a
presentacion desta documentacion sempre que autorice expresamente na Plataforma SUBTEL a consultas tributa-
rias e non se opofia a consulta de datos da Seguridade Social.

Declaracion de non estar incursa en ningunha das prohibicions previstas no artigo 10 da Lei 9/2007, do 13 de xuno,
de Subvencions de Galicia.

Declaracion do emprego da lingua galega na presentacion, desenvolvemento e difusién social do proxecto.
Certificacion da relacion das persoas que desempenan os cargos dos organos da entidade.

Proxecto descritivo xeral da actividade que se vai realizar e que se ha cubrir segundo o modelo fornecido pola De-
putaciéon. Deberan achegarse todos os datos para os efectos de valoracion da solicitude. Non se valoraran aqueles
apartados que non sexan cubertos.

Proxecto por fases: No caso de que os investimentos se realizaran por fases, deberan achegar un programa da sua
execucion onde se indique o nimero total de fases das que consta o proxecto coas prestaciéns que se van realizar
en cada unha delas, as fases xa realizadas, as que quedan por realizar, e a fase para a que se solicita a subvencion.
As sucesivas propostas que se formulen deberan numerarse por fases coa indicacion das xa executadas. Debera
acreditarse tamén que cada unha das fases subvencionadas son susceptibles de utilizaciéon independente.

Orzamento estimado dos gastos, detallando o equipamento e/ou obra para a que se solicita a subvencién, e decla-
racion doutros ingresos ou subvenciéns concedidas ou solicitadas para o mesmo obxecto. Estes ingresos e gastos,
malia que estean integrados no orzamento xeral da entidade, deberan ser obxecto dun seguimento contable espe-
cifico. Se abarca duas ou mas anualidades ou se divide en fases, debera identificarse o orzamento e as fontes de
financiamento de cada unha delas.

No caso de obras, as entidades solicitantes deberan indicar a propiedade ou dereito real que se posua sobre o ben
inmoble (propiedade, arrendamento con especificacion do prazo de vixencia, cesion etc.).

No caso de agrupacions de entidades (federacions, confederacions,...) deberan achegar unha listaxe das entidades
beneficiarias das actividades para as que solicitan a achega. Tamén deberan achegar esta listaxe as entidades que
presten servizos a outras ou aos seus usuarios con cargo a achega da Deputacion.

Declaracién de que o orzamento da solicitude non se corresponde a unha parte dunha obra ou fase de obra cuxo
orzamento supera 35.000 €.

Declaracion de teren aprobadas as liquidaciéns ou contas do Ultimo exercicio vencido legalmente esixibles.

Poderase requirir calquera outra documentacion complementaria para a tramitacion ou valoracién da solicitude de
acordo con estas bases.

ANEXO lI-Documentacion da xustificacion

Certificacions das administracions tributarias correspondentes e da Tesoureria da Seguridade Social nas que se
acredite que a entidade esta ao corrente nas stas obrigas tributarias e coa Seguridade Social. Podera omitirse a
presentacion desta documentacion sempre que autorice expresamente na Plataforma SUBTEL a consultas tributa-
rias e non se opofia a consulta de datos da Seguridade Social.

Certificacion dos gastos realizados. Este documento debera de descargarse dende a plataforma SUBTEL logo de ter
completada na mesma a “relacion de gastos” cos datos da xustificacion de gastos. O documento debera asinalo
conxuntamente a persoa que exerza as funcions financeiras ou de tesoureria e a persoa que exerza a representacion
legal da entidade respectiva.

Unha relacion clasificada dos gastos realizados, agrupados segundo os conceptos que figuraban no orzamento da
solicitude, indicando se é o caso as desviacions acaecidas e detallando a codificaciéon contable que lles resulte
aplicable. Nesta relacion figurara a identificacion da persoa acredora € o seu NIF, o tipo de documento no que se
documentou o gasto e a sua data, o importe imputado e, se € o caso, o efectivamente pagado, asi como, se procede,
0s posibles descontos fiscais. S6 se teran que achegar as facturas no caso de execucion de obras, non sendo
necesario que se acheguen no suposto de adquisicion de equipamento.

Unicamente se admitiran xustificantes de gastos correspondentes a investimentos realizados entre 0 1 de xaneiro e
0 31 de decembro de 2024 .

No caso de entidades que tefnan concedida a prérroga da xustificacion, na relacion de gastos poderan incluirse
gastos realizados con posterioridade ao 31 de decembro de 2024 , con data limite do 21 de abril de 2025 .

Naqueles casos nos que os gastos fosen realizados no final do periodo da convocatoria de subvenciéns poderan
admitirse os xustificantes (factura ou documento equivalente) que fosen expedidos ata o dia 16 do mes de xaneiro
de 2025 .

Relacion detallada de todos os ingresos concedidos por outras administracions publicas ou entidades privadas
para o mesmo obxecto, con indicacion do seu importe e procedencia, asi como dos ingresos propios afectados
a actividade subvencionada, ou, pola contra, declaracién de non ter outros ingresos publicos ou privados para o
mesmo obxecto. Este documento deberan asinalo as persoas que exerzan a responsabilidade de tesoureria e a
representacion legal da entidade.

Declaracion de non ter pendente de xustificacion ningunha outra axuda da Deputacion na que xa rematara o prazo
para a presentacion de xustificantes.

A entidade indicara se esta ou non exenta do IVE e se esta suxeita a regra de rateo a porcentaxe deducible, xa que
s6 podera terse en conta o cargo co dito imposto cando sexa soportado pola entidade e na porcentaxe que non fora
deducible.

Modelo de alta dos datos bancarios da entidade, segundo o modelo aprobado pola Deputacién da Coruna e certifi-
cado acreditativo da titularidade da conta emitido (e asinado electronicamente) pola entidade bancaria correspon-
dente. En caso de que estes datos xa consten no ficheiro de terceiros da Deputacion, non resultara preciso achegar
este documento.

Certificacion dos medios polos que se lle deu publicidade & subvencion concedida e acreditacion grafica (foto-
grafia ou imaxe) do cumprimento das obrigas de publicidade contempladas na base 6.2: compromisos e obrigas
especificas.

No caso de que o gasto en subministracions sexa superior a 15.000 € (IVE excluido) ou que as obras sexan por im-
porte superior a 40.000 € (IVE excluido), deberan achegar tres orzamentos e motivacion da contratacion da empresa
seleccionada, segundo o establecido no artigo 31.3. da Lei 38/2003, do 17 de novembro, xeral de subvenciéns e na
Lei galega 12/2011, do 26 de decembro, de medidas fiscais e administrativas.

No caso de proxectos subvencionados en anos sucesivos, presentarase unha declaracion de que os xustificantes que
se achegan son distintos dos xa presentados en exercicios anteriores

Memoria das actividades realizadas e do cumprimento das condiciéns impostas na concesién, de acordo coa base
6.1: compromisos e obrigas especificas, que se cubrira segundo o modelo fornecido pola Deputacion.

No caso de equipamento: Certificacion da sua recepcion, na que se detallen os bens adquiridos e se indique que se
incluiron no inventario da entidade.

No caso de obras:

* Autorizacions ou licenzas preceptivas, no seu caso.

* Proxecto técnico ou memoria valorada cando as normas especificas o requiran.
* Certificacions de obra no suposto de obra maior.

* Acta de recepcion, identificando as obras realizadas.

* Facturas da obra.

* Fotografia.

Adscricion dos bens aos fins e intereses que motivaron a concesion da subvencion por un prazo minimo de dous anos
para bens mobles e de cinco anos para bens inmobles.

No suposto de bens inscribibles nun rexistro publico, debera constar na escritura esta circunstancia, asi como o im-
porte da subvencion concedida, debendo ser obxecto estes aspectos de inscricién no rexistro publico correspondente.

Licenzas e autorizacions preceptivas para os efectos do cumprimento da legalidade urbanistica e do respecto e
proteccion do patrimonio histérico artistico e do medio ambiente.

As entidades deberan acreditar o rexistro efectivo correspondente, ao que se refire a base 6 da parte especifica no
momento de presentar a xustificacion, no caso de non telo acreditado con anterioridade.

No caso de programas pertencentes ao c6digo EV-2, a entidade debera achegar un informe técnico municipal de
cada un dos concellos onde realizou as actuacions, no que acredite cémo informou e cémo se coordinou co concello,
explicando ademais como levou a cabo as acciéns, de acordo co establecido na base 6.3: compromisos e obrigas
especificas,.

Proba documental do cumprimento dos compromisos do uso da lingua galega adquiridos na solicitude.

No caso de que algunha das actividades executadas pola entidade implicara o contacto habitual con menores,
certificacion de que se comprobou que o persoal ao seu cargo non foi condenado por sentenza firme por ningun
delito contra a liberdade e indemnidade sexual, que inclie a agresion e abuso sexual, acoso sexual, exhibicionismo e
provocacion sexual, prostitucién e explotacion sexual e corrupcién de menores, asi como por trata de seres humanos
(de acordo coa Lei organica 1/1996, de proteccion xuridica do menor, de modificacion do Cédigo civil e da Lei de
axuizamento civil) ou, pola contra, certificacion de que non se executaron este tipo de actividades.

Cando a xustificacion se presente fora de prazo, a entidade podera reconecer a sta responsabilidade polo incum-
primento do prazo de xustificacion da subvencion, aceptando a sancién que corresponde segundo o artigo 44 da
Ordenanza xeral de subvencions e transferencias. Tamén podera aceptar o pagamento voluntario por compensacion
do importe da sancién no pago da subvencion antes de que se produza a resolucién do procedemento sancionador.
Nestes casos a entidade beneficiarase das reducions previstas no artigo 48 da Ordenanza xeral de subvencions e
transferencias.

A Coruna, 20 de outubro de 2023
O presidente, A secretaria,
Valentin Gonzalez Formoso Amparo Taboada Gil
2023/8441

